
З А П И С Н И К

од седмата седница на Советот за координација и следење на процесот на Партнерството за отворена власт 2021-2023 година одржана на 03.10.2023
Скопје, октомври 2023 година

З А П И С Н И К

Од седмата седница на Советот за координација и следење на процесот на Партнерството за отворена власт 2021-2023 година, одржана на 03.10.2023 година 

Седмата седница на Советот започна во 10:00 часот и се одржа по електронски пат. 
Претседавач на седмата седница беше г-ѓа Гордана Гапиќ Димитровска, ко-претседател на Советот за координација и следење на процесот на Партнерството за отворена власт 2021-2023 година (Совет за ПОВ).
На седницата присуствуваа членовите: 

· Гордана Гапиќ Димитровска - Министерство за информатичко општество и администрација;

· Маја Петковска Лесес-Генерален секретаријат на Владата на Република Северна Македонија; 

· Златко Атанасов -Собрание на Република Северна Македонија;
· Билјана Петковска- Министерство за животна средина и просторно планирање;
· Лидија Таневска Јадровска-Врховен суд на Република Северна Македонија;
· Герман Филков - Центар за граѓански комуникации;
· Дарко Антиќ-Здружение за еманципација, еднаквост и солидарност на жените;

· Маријана Јанческа- Фондација Метаморфозис;
· Гоце Коцевски- Македонско здружение на млади правници;

· Лилјана Јоноски - Рурална Коалиција и

· Марија Саздевски Вангеловски-Меѓународен републикански институт; 

како и замениците членови на советот: 

· Марина Шаф-Радеска-Министерство за информатичко општество и администрација и
· Едмир Камбери- Министерство за финансии.
· На седницата не присуствуваа следните членови: Ели Чакар - Министерство за локална самоуправа; Аркин Јахији – Министерство за правда; Горан Мојаноски - Министерство за финансии; Александар Цеков - Центар за истражување и креирање политики и Жарко Хаџи-Зафиров- Центар за правни истражувања и анализи.
На седницата на Советот присуствуваше и Данче Данилoвска Бајдевска како претставник на Мрежата на граѓански организации за Партнерство за отворена власт.
*

 *
*
Врз основа на Предлогот на дневниот ред, Советот за координација и следење на процесот на Партнерството за отворена власт 2021-2023 го утврди следниов:

Д Н Е В Е Н   Р Е Д

· Усвојување на Записникот од 6-та седница на  Советот, одржана на 28.09.2023.

1. Предлог -временска рамка на активности за подготовка на акцискиот план за Партнерство за отворена власт 2024-2026.

2. Прашања и предлози.

  *

 *
*

Советот без забелешки го усвои Записникот од шестата седница на Советот, одржана на 28.09.2023 година.           
*

 *
*

Работен дел:

По одделните точки од Дневниот ред, Советот ги донесе следните заклучоци:
Точка 1

По усвојувањето на предлог-дневниот ред, беа презентирани измените во Временската рамка кои беа направени на состанокот на Работната група формирана од Советот за координација и следење на процесот на Партнерство за отворена власт 2021-2023 одржан на 26.10.2023 година и истите беа едногласно усвоени од сите членови на Советот присутни на седницата. Врз основа на ажурираната Временска рамка беа презентирани следните чекори и беше заклучено координаторите на работните групи по приоритети да достават краток осврт на реализираните активности кои ќе бидат испратени до меѓународниот Секретаријат за Партнерство за отворена власт со цел известување за текот на досегашните и следните планирани активности за финализирање на акцискиот план. Во насока на запазување на роковите од ажурираната Временска рамка беше договорено во месец ноември да се одржат интензивни состаноци со институциите со цел предлог идеите да се трансформираат во заложби кои ќе бидат составен дел од нацрт акцискиот план за Партнерство за отворена власт 2024-2026.
Точка 2
Беше презентирана дополнителна предлог идеја за заложба за Дигитализација на податоци за унапредување на регионален развој која потенцијално би била вклучена во хоризонталната работна група за Развој и користење на дигитални технологии.

Седницата заврши во 11.00 часот.

_______________________, 

ко-претседател на Советот за координација и следење на процесот на Партнерството за отворена власт 2021-2023 година



